
A U R K I B I D E A

B SAILA:

Foru lege proposamenak:

—Foru lege proposamena, Sozietateen gaineko Zergari buruzko abenduaren 30eko 24/1996 Foru Legearen

50.1 artikulua aldatu eta, horrenbestez, Ondare Eskualdaketen eta Egintza Juridiko Dokumentatuen gaine-

ko Zergari buruzko xedapenen Testu Bategina onetsi zuen apirilaren 26ko 129/1999 Legegintzako Foru

Dekretuaren 35 I B 25.1 artikulua aldatzekoa. Nafarroa Bai parlamentu-taldeak aurkeztu du (4. or.).

E SAILA:

Jabeldurak, mozioak eta adierazpen politikoak:

—Jabeldura, enplegu egonkorra eta kalitatezkoa sortzeko politika orokorrei buruzkoa, Bikendi Barea Aiesta-

ran jaunak egina (6. or.).

—Mozioa. Horren bidez, Nafarroako Parlamentuak borondatea eta konpromiso demokratikoa agertzen ditu

Nafarroako herritarren erabaki-ahalmen aske eta trabarik gabearekiko. Bildu-Nafarroa parlamentu-taldeak

aurkeztu du (6. or.).

—Mozioa. Horren bidez, Nafarroako Gobernua premiatzen da ziurta dezan Moderna zigilua lortu nahi duen

proiektu orok ezinbestean ez egon behar izatea plan horretan zehazturiko sektore estrategikoetako batean

jasota. Nafarroa Bai parlamentu-taldeak aurkeztu du (7. or.).

—Mozioa. Horren bidez, Nafarroako Parlamentuak arbuiatzen du autogobernuari edozein muga ezartzea. 

Nafarroa Bai parlamentu-taldeak aurkeztu du (8. or.).

—Mozioa. Horren bidez, Nafarroako Gobernua premiatzen da laguntza finantzarioak nahi dituzten enpresei

baldintza gisa ezar diezaien aldez aurreko administrazio-baimena eskatu behar izatea enplegu erregulazio-

ko prozesu bat abian jarri nahi izanez gero. Nafarroa Bai parlamentu-taldeak aurkeztu du (9. or.).

—Mozioa. Horren bidez, Nafarroako Gobernua premiatzen da ingurumenaren babesa ziurtatzeko jarduketak

abian jar ditzan. Nafarroa Bai parlamentu-taldeak aurkeztu du (11. or.).

—Mozioa. Horren bidez, Espainiako Gobernua premiatzen da ez dezan koordainketarik ezar justizian, biga-

rren instantziatik aurrera. Socialistas de Navarra parlamentu-taldeak aurkeztu du (12. or.).

—Mozioa. Horren bidez, Nafarroako Gobernua premiatzen da, murrizketa berririk eginez gero, ez ditzan uki

Osasuneko, Hezkuntzako eta Gizarte Politikako departamentuen kontusailak. Bildu-Nafarroa parlamentu-

taldeak aurkeztu du (13. or.).

—Mozioa. Horren bidez, Nafarroako Gobernua premiatzen da burutzen gaineko azterlan bat egin dezan. 

Maiorga Ramírez Erro jaunak eta Bakartxo Ruiz Jaso andreak aurkeztu dute (14. or.).

—Mozioa. Horren bidez, Nafarroako Gobernua premiatzen da doako osasun-garraioa manten dezan Erribe-

ratik tratamendu onkologikoak hartzera etortzen diren gaixoentzat. Izquierda-Ezkerra parlamentu-taldeak

aurkeztu du (15. or.).

—Mozioa. Horren bidez, Espainiako Gobernua premiatzen da bideak ireki ditzan ETAren amaiera modu

eraginkor eta frogagarrian ahalbidetzeko. Unión del Pueblo Navarro eta Socialistas de Navarra parlamen-

tu-taldeek eta Nafarroako Parlamentuko Parlamentu-talde Popularrak aurkeztu dute (16. or.).

—Mozioa. Horren bidez, Nafarroako Gobernua premiatzen da Sarrigurengo Osasun Etxeko Emakumeari

Laguntzeko Zentroa abian jar dezan. Bildu-Nafarroa parlamentu-taldeak aurkeztu du (17. or.).

—Mozioa. Horren bidez, Osasun Departamentua premiatzen da sukalde-zerbitzua emateko aukera guztiak

azter ditzan. Nafarroa Bai parlamentu-taldeak aurkeztu du (18. or.).

—Mozioa. Horren bidez, Nafarroako Gobernua premiatzen da Sartagudako Memoriaren Parkea eros dezan. 

Mozioa erretiratzea (19. or.).

—Mozioa. Horren bidez, Nafarroako Gobernua premiatzen da oinarrizko errentari buruzko lehengo legedira

itzul dadin. Gizarte Politika, Berdintasun, Kirol eta Gazteria Batzordeak bazter utzia (19. or.).

—Adierazpen instituzionala, zeinaren bidez Nafarroako Parlamentuak bere konpromisoa adierazten baitu,

gizonezkoek zein emakumezkoek garapen-aukera berberak izanen dituzten gizarte bat sortze aldera lan

egitekoa. Eledunen Batzarrak onetsia (20. or.).

—Adierazpen instituzionala, Emakumearen Nazioarteko Eguna dela-eta. Eledunen Batzarrak onetsia (20. or.).

F SAILA:

Galderak:

—Galdera, tratu txarrak jaso dituzten emakumeen babesari buruzkoa, Xabier Lasa Gorraiz jaunak egina

(22. or.).

—Galdera, E mailako 65 lanpostu betetzeko oposizioan jarraitutako prozedurari buruzkoa, Víctor Rubio

Martínez jaunak egina (22. or.).

—Galdera, Tuterako osasun barrutian ematen den zerbitzu psikiatrikoari buruzkoa, Enrique Martín de Mar-

cos jaunak egina (23. or.).

—Galdera, jakiteko oraindik ere defendatzen ote den errausketa ez dela hiri-hondakinen kudeaketarako sis-

temarik onena, Bikendi Barea Aiestaran jaunak egina (24. or.).

—Galdera, jakiteko Nasursak Baztan-Bidasoako bulegoan ematen duen laguntza egokitzat jotzen ote den, 

Víctor Rubio Martínez jaunak egina (24. or.).

—Galdera, Martín de Azpilicueta Sariari buruzkoa, Marisa De Simón Caballero andreak egina (25. or.).

—Galdera, gune publikoetan erretzea debekatzeari buruzko 42/2010 Legearen gainekoa, José Fernando Ibil-

tzieta Olleta jaunak egina (26. or.).

—Galdera, Nafarroako Enpresa Korporazio Publikoari atxikitako enpresa publikoetako langileen gastuen

kapituluari buruzkoa, Ana Beltrán Villalba andreak egina (27. or.).

—Galdera, Nafarroako Enpresa Korporazio Publikoa osatzen duten enpresa publikoen administrazio kont-

seilu berrien eraketari buruzkoa, Ana Beltrán Villalba andreak egina (27. or.).

—Galdera, itxaronzerrendek 2011ko irailetik 2012ko otsailera izandako bilakaerari buruzkoa, Enrique Mar-

tín de Marcos jaunak egina (28. or.).

—Galdera, “Nafarroa 1212-1512-2012” webguneari buruzkoa, Amaya Zarranz Errea andreak egina (29. or.).

—Galdera, Nafarroako Enpresa Korporazio Publikoa osatzen duten sozietateen administrazio kontseilu

berriak eta Nafarroako Enpresa Korporazio Publikoaren administrazio kontseilua hautatzeko irizpideei

buruzkoa, Amaya Zarranz Errea andreak egina (29. or.).

—Galdera, jakiteko neurririk hartuko ote den Eguesibarko eta Burlatako udaletan kudeaketa-lanak egiten

dituzten hirigintzako sozietateekin amaitzeko. Galdera erretiratzea (30. or.).

—Galdera, jakiteko koherentea ote den ikus-entzunezkoen sektoreari bultzada emateko beharraz hitz egitea,

baldintza kaskarretan lan egitea eskatzen zaion bitartean. Galdera erretiratzea (30. or.).

—Galdera, Berako liburutegi publikoan amatasun baja bat ez ordezkatzeko erabakiari buruzkoa. Galdera

erretiratzea (31. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Comptos Ganberaren zerbitzuko sistema informatikoetako teknikari-ofizial izateko

lanpostu huts bat lekualdatze lehiaketa bidez betetzekoa. Onartu eta baztertu diren izangaien behin-behi-

neko zerrenda (32. or.).

B saila:
FORU LEGE PROPOSAMENAK

Foru lege proposamena, Sozietateen gaineko Zergari buruzko abenduaren

30eko 24/1996 Foru Legearen 50.1 artikulua aldatu eta, horrenbestez,

Ondare Eskualdaketen eta Egintza Juridiko Dokumentatuen gaineko

Zergari buruzko xedapenen Testu Bategina onetsi zuen apirilaren 26ko

129/1999 Legegintzako Foru Dekretuaren 35 I B 25.1 artikulua alda-

tzekoa.

Nafarroako Parlamentuko Mahaiak, 2012ko
martxoaren 5ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Nafarroa Bai parlamentu-taldeak ondoko Foru
Lege proposamena aurkeztu du: “Foru lege propo-
samena, Sozietateen gaineko Zergari buruzko
abenduaren 30eko 24/1996 Foru Legearen 50.1
artikulua aldatu eta, horrenbestez, Ondare Eskual-
daketen eta Egintza Juridiko Dokumentatuen gai-
neko Zergari buruzko xedapenen Testu Bategina
onetsi zuen apirilaren 26ko 129/1999 Legegintza-
ko Foru Dekretuaren 35 I B 25.1 artikulua aldatze-
koa”.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea aipatu Foru Lege proposamena
Nafarroako Parlamentuko Aldizkari Ofizialean argi-
tara dadin.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2012ko martxoaren 5ean

Lehendakaria: Alberto Catalán Higueras

Foru lege proposamena, Sozietateen

gaineko Zergari buruzko abenduaren

30eko 24/1996 Foru Legearen 50.1

artikulua aldatu eta, horrenbestez,

Ondare Eskualdaketen eta Egintza

Juridiko Dokumentatuen gaineko

Zergari buruzko xedapenen Testu

Bategina onetsi zuen apirilaren 26ko

129/1999 Legegintzako Foru Dekretu-

aren 35 I B 25.1 artikulua aldatzekoa.

ZIOEN AZALPENA

Kapital aldakorreko inbertsio kolektiboko sozie-
tateak, SICAV siglez ezagutzen direnak, honakoen
bitartez daude araupetuta: Inbertsio Kolektiboko
Instituzioei buruzko azaroaren 4ko 35/2003 Legea
eta lege horren erregelamendua onesten zuen
azaroaren 4ko 1309/2005 Errege Dekretua. Sozie-
tateen gaineko Zergari buruzko abenduaren 30eko
24/1986 Foru Legeko 50. artikuluak SICAVen
zerga-araubidea ezartzen du; zehazki, ezartzen
du ehuneko 1eko zerga-tasa aplikatuko zaiela.
Halaber, Ondare Eskualdaketen eta Egintza Juri-
diko Dokumentatuen gaineko Zergari buruzko
xedapenen Testu Bategina onetsi zuen apirilaren
26ko 129/1999 Legegintzako Foru Dekretuak bi
zerga horietarako salbuespena ezartzen du, SICA-
Ven sozietate-eragiketen kasuan.

Argi dago SICAVen legezko figura desitxuratu
egin dela bere aplikazio praktikoan. Lehenik eta
behin, eta lege-formulazioa gorabehera, ez dira
egiazki inbertsio kolektiboko sozietateak, baizik
eta banakako ondare-ondasunen kudeaketarako
sozietateak. Adibidez, baldintza zorrotzenaren
gisara har litekeen betekizunari, gutxienez ere 100

bazkide izateari, erraz egiten zaio izkintxo, halako
punturaino non “mariachi” deitu ohi baitzaie bazki-
de nagusiari lagun egiten dieten pertsonen multzo-
ari.

Bigarrenik, nahiz eta egia den teorikoki ez litza-
tekeela zergetan salbuespenik izan beharko, bai-
zik eta zergen ordainketaren geroratze bat, eta
nahiz eta ondare-irabaziek kapitaleko errenten
tasaren arabera (txikiagoa da hori, halere, eta
muntako tarteetan, non lanaren errentak zergape-
tzen baitira) ordaindu beharko luketen, praktikan
sozietate horiek ez dira onurak jasotzera orienta-
tzen. Eta kasu horretan ere, aukera dago sozieta-
teari –zergak ordaintzetik salbuetsita baitago– ken-
tzeko sortutako plusbalioen zati bat, hain zuzen
ere jarritako kapitalaren berdina den kopuru bat.

Horrenbestez, azpi-tributaziorako uharte bat
egituratu da sistema fiskalean. Eta bera, ekitatiboa
ez izateaz gainera –tributu-sistemaren buruan
ageri behar duten ekitate horizontalaren eta berti-
kalaren printzipioen aurkakoa baita–, ulertzen zail
ere gertatzen da egoera ekonomiko bereziki latz
honetan, non talde sozialei eta, bereziki, ahulenei
sakrifizio tributarioak eta ez-tributarioak exijitu bai-
tzaizkie. Justizia ekonomiko eta sozialeko oinarriz-
ko printzipioek eskatzen dute egoera hori alda-
tzea, are gehiago jakinda egoera hori ezarri
dutela, hain zuzen ere, krisiarekin zerikusi handia
duten eta krisia bera saihesteko eta hartatik atera-
tzeko ahaleginetan porrot egin duten sektoreek.

SICAVen araubide fiskala aldatzeari buruzko
ezezkoa argumentatzeko gehien erabiltzen den
arrazoietako bat da aldaketak haien deslokaliza-
zioa ekarriko lukeela. Argudio eskasa da hori,
zeren eta SICAVaren helbide fiskalak eta haren
jarduerak lotura bat eduki behar baitute. Ingurua-
bar hori gertatzen ez denean, ikusiko dugu foru
araudia bera dela iruzur fiskalerako bideak elika-
tzen dituena. Argudiatzen da, halaber, SICAVak
kapitalak, edo gutxienez ere baliabide finantzario-
ak, erakartzeko bitarteko bat direla. Beste behin
argudio ahula da hori, sozietate horien izaera
finantzario hutsarengatik. Izan ere, izaera horrek
ez du segurtatzen funts horiek inbertsio produkti-
bo bilakatuko direnik, eta are gutxiago inbertsio
hori Nafarroan eginen denik. Kontrol-, inbertsio-,
likidezia- eta dibertsifikazio-koefizienteei dagokie-
nez, SICAVei exijitzen zaizkien baldintza berak
direla eta, figura hori ez da oso egokia inbertsioak
erakartzeko tresna gisa. Azken batez, SICAVen
erregulazioak berak eragozten du haiek muntako
eragina izan dezatela inbertsio errealeko –ez
finantzarioko– proiektuetan.

Proposatzen dugun arau-aldaketarekin, SICA-
Vek Sozietateen gaineko Zergari buruzko 24/1996
Foru Legeak enpresa txikientzat ezarritako araubi-
de fiskal bera izanen dute. SICAVen azpi-tributa-
zioari eusteko arrazoi fiskalik edo sozialik ez dago-
en bezalaxe, arrazoi ekonomikorik ere ez dago,
eta bidegabekeria bat da Nafarroan jarduera pro-
duktiboa eta enplegua sortzen eraginkortasunez
laguntzen duten enpresek betekizun fiskal nabar-
men handiagoei aurre egin behar izatea.

SICAVen zerga-araubideak dakarren anomalia
fiskala zuzentzeko beharrean sakonduz, aldatu
egiten da, halaber, Ondare Eskualdaketen eta
Egintza Juridiko Dokumentatuen gaineko Zergari
buruzko xedapenen Testu Bategina onetsi zuen
apirilaren 26ko 129/1999 Legegintzako Foru Dek-
retua, SICAVak gainerako sozietateen pare jartze-
ko.

Lehenengo artikulua. Sozietateen gaineko
Zergari buruzko abenduaren 30eko 24/1996 Foru
Legeko 50. artikulua aldatzen da.

Bat. 1. bis idatz-zatia gehitzen zaio.

“1 bis. Inbertsio Kolektiboko Instituzioei buruz-
ko azaroaren 4ko 35/2003 Legeak araututako
kapital aldakorreko inbertsio-sozietateek, baldin
haien akziodunen kopurua gutxienez ere lege
horretako 9. artikuluko 4. idatz-zatian ezartzen
dena baldin bada, zergak ordainduko dituzte 1.b)
idatz-zatian enpresa txikientzat ezarritako tasaren
arabera.”

Bigarren artikulua. Indarrik gabe uztea Onda-
re Eskualdaketen eta Egintza Juridiko Dokumenta-
tuen gaineko Zergari buruzko xedapenen Testu
Bateginaren apirilaren 26ko 129/1999 Legegintza-
ko Foru Dekretuko 35 I B 25.1 artikulua.

Bat. Indarrik gabe uzten da Ondare Eskualda-
keten eta Egintza Juridiko Dokumentatuen gaineko
Zergari buruzko xedapenen Testu Bateginaren api-
rilaren 26ko 129/1999 Legegintzako Foru Dekretu-
ko 35 I B 25.1 artikulua.

Xedapen indargabetzailea.

Indarrik gabe uzten da Sozietateen gaineko
Zergari buruzko abenduaren 30eko 24/1996 Foru
Legeko 50. artikuluko 5 a) idatz zatia, bai eta lege
honen edukiaren aurkako gainerako lege-arau
guztiak ere.

Azken xedapen bakarra. Indarra hartzea.

Foru lege hau Nafarroako Aldizkari Ofizialean
argitaratu eta biharamunean sartuko da indarrean,
eta egun horretatik aurrera amaitzen diren zergal-
dietan aplikatuko da.

E saila:
JABELDURAK, MOZIOAK ETA ADIERAZPEN POLITIKOAK

Jabeldura, enplegu egonkorra eta kalitatezkoa sortzeko politika orokorrei

buruzkoa.

BIKENDI BAREA AIESTARAN JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bikendi Barea Aiesta-
ran jaunak aurkezturiko jabeldura, enplegu egon-
korra eta kalitatezkoa sortzeko politika orokorrei
buruzkoa.

2. Jabeldura hau Osoko Bilkuran izapidetzea.

3. Nafarroako Parlamentuko Aldizkari Ofiziale-
an argitara dadin agintzea.

Iruñean, 2012ko martxoaren 5ean

Lehendakaria: Alberto Catalán Higueras

JABELDURAREN TESTUA

Bildu-Nafarroa parlamentu-taldeko foru parla-
mentari Bikendi Barea Aiestaranek, Legebiltzarre-
ko Erregelamenduan ezarritakoaren babesean,
honako jabeldura hau aurkeztu dio Nafarroako
Gobernuari, Osoko Bilkuran eztabaida dadin:

Foru parlamentari honek jabeldura aurkezten
dio Nafarroako Gobernuari, enplegu egonkorra eta
kalitatezkoa sortze aldera beharrezkoak diren bal-
dintzak sustatzeko politika orokorrei buruzkoa.

Iruñean, 2012ko otsailaren 28an

Foru parlamentaria: Bikendi Barea Aiestaran

Mozioa. Horren bidez, Nafarroako Parlamentuak borondatea eta konpro-

miso demokratikoa agertzen ditu Nafarroako herritarren erabaki-

ahalmen aske eta trabarik gabearekiko.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Parlamentuak borondatea eta
konpromiso demokratikoa agertzen baititu Nafa-
rroako herritarren erabaki-ahalmen aske eta traba-
rik gabearekiko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Maiorga Ramírez Errok eta Bakartxo Ruiz
Jasok, Bildu-Nafarroa parlamentu-taldeko eledu-
nek, Legebiltzarreko Erregelamenduaren 195. arti-
kuluaren eta hurrengoen babesean, honako mozio
hau aurkeztu dute, Osoko Bilkuran eztabaidatu eta
bozkatzeko.

Nafar gizartea gizarte heldua da, kontzientea
eta arduratsua bere erabakiak hartzeko eta bere
iritzia askatasunez nahiz konpromisoz emateko
politika-, gizarte- eta erakunde-esparru guztietan.

Hori dela-eta, arestian adierazitako guztiaz
zeharo konbentziturik, parlamentu-talde honek
ondoko erabaki proposamena aurkeztu du:

1. Nafarroako Parlamentuak borondatea eta
konpromiso demokratikoa agertzen ditu Nafarroa-
ko herritarren erabaki-ahalmen aske eta trabarik
gabearekiko.

2. Horrenbestez, Nafarroako Parlamentuak
bere konpromisoa adierazten du, nafarrek esparru
guztietan libreki erabaki ahal izateko beharrezkoak
diren bide juridiko, politiko nahiz partaidetzakoak
sortzearekin eta ezartzearekin.

Iruñean, 2012ko otsailaren 24an

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Gobernua premiatzen da ziurta dezan

Moderna zigilua lortu nahi duen proiektu orok ezinbestean ez egon

behar izatea plan horretan zehazturiko sektore estrategikoetako bate-

an jasota.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita ziur-
ta dezan Moderna zigilua lortu nahi duen proiektu
orok ezinbestean ez egon behar izatea plan horre-
tan zehazturiko sektore estrategikoetako batean
jasota.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu

du, Landa Garapen, Industria, Enplegu eta Ingu-
rumen Batzordean eztabaidatu eta bozkatzeko.

Apurka-apurka argituz doa zer irizpide baliatu-
ko diren abian jartzeko Sodenak eta Europako
Inbertsio Bankuak sinatutako finantzaketa-lerroa,
zehazki 100 milioi euroko lehen tarte bat.

Orain dela gutxi jakinarazi da Moderna Funda-
zioak ematen duen “Moderna Proiektua” edo
“Moderna Plus Proiektua” izeneko zigiluetako bat
lortu beharko dutela enpresek aldez aurretik, bal-
din eta Moderna Planeko finantzaketa lortu nahi
badute.

Antza denez, “Moderna Proiektua” izeneko
zigilua emateko aintzat hartuko dena da kasuko
enpresak proiektu berri bat hastea Moderna Pla-
nean estrategikotzat jotzen diren hiru sektoreetako
batean.

“Moderna Plus Proiektua” izeneko zigilua ema-
teko, berriz, proiektuak enblematikoa ere izan
beharko du.

Hedabideetan orain dela gutxi argitaratu den
informazio hori itxuraz ez dator bat kontseilari
Lourdes Goicoecheak berrikitan egindako adieraz-
penekin, kontseilariak adierazi baitu Gobernua
malgua izanen dela, eta ez dela proiekturik bazter
utziko baldin eta proiektua ona bada, nahiz eta

Moderna Planean estrategikotzat jotzen diren sek-
toreetakoa ez izan.

Bestalde, gure iritziz, baldintza gehigarriak
ezarri beharko lirateke Moderna zigiluak emateko,
batetik ziurtatze aldera jarduera Nafarroan helbi-
deratzen dela eta finantzatzen diren enpresetako
zuzendaritzen ordainsarietan gehiegikeriarik ger-
tatzen ez dela, eta bestetik hobetze aldera proiek-
tuen kaudimena eta autofinantzaketa, dibidenduen
banaketa ekidinez harik eta jasotako finantzaketa
kitatu arte.

Azkenik, deigarria da Moderna Fundazioa iza-
tea zigilu-ematea kudeatzen duena, Sodena dela-
ko emailea. Garrantzitsua izanen litzateke Gober-
nuaren aldetiko kontrola ziurtatzea.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak Nafarroako Gober-
nua premiatzen du ziurta dezan Moderna zigilua
lortu nahi duen proiektu bat nahitaez sartuta egon
behar ez izatea Moderna Planean estrategikotzat
jotzen diren hiru sektore estrategikoetako batean.

2. Nafarroako Parlamentuak Nafarroako Gober-
nua premiatzen du ziurta dezan Nafarroan helbi-
deratuta dagoela bi “Moderna” zigiluetako bat lor-

tzen duen proiektua garatzen duen enpresa, edo,
nazioarteko proiektu bat baldin bada, atzerrian
helbideratuta egon ahal izatea baina Nafarroan
helbideratuta dagoen enpresa baten mende ego-
tea zuzenean.

3. Nafarroako Parlamentuak Nafarroako Gober-
nua premiatzen du gehieneko ordainsariak ezar
ditzan, enpresa publikoetako zuzendaritza-kideen
ordainsarietarako ezarritako gehienekoa oinarri,
Moderna finantzaketa lortzen duten enpresetako
zuzendaritza taldeek gainditu ezin izanen dutena,
harik eta jasotako finantzaketa osotara kitatu arte.

4. Halaber, Nafarroako Parlamentuak Nafarroa-
ko Gobernua premiatzen du baldintza gisa ezar
dezan bi “Moderna” zigiluetako bat lortu nahi
duten enpresek dibidendurik ez banatzeko konpro-
misoa hartu behar izatea, harik eta jasotako finan-
tzaketa osotara kitatu arte.

5. Azkenik, Nafarroako Parlamentuak Nafarroa-
ko Gobernua premiatzen du kontrol-tresna egokiak
ezar ditzan Sodenaren bitartez, ziurtatze aldera
Moderna Fundazioaren jarduna akatsgabea dela
berdintasunaren eta gardentasunaren ikuspuntutik.

Iruñean, 2012ko otsailaren 27an

Eleduna: Patxi Zabaleta Zabaleta

Mozioa. Horren bidez, Nafarroako Parlamentuak arbuiatzen du autogo-

bernuari edozein muga ezartzea.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Parlamentuak arbuiatzen baitu
autogobernuari edozein muga ezartzea.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Foru Araubideko Batzordean ezta-
baidatzea eta zuzenketak aurkezteko epea buka-
tzea eztabaidari ekiteko bilkura-egunaren aurreko-
aren eguerdiko hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Foru Araubideko Batzordean eztabaidatu eta
bozkatzeko.

Aurreko legegintzaldiaren amaieran, PPk eta
PSOEk hala erabakita, Espainiako Konstituzioaren
erreforma onetsi zen; hartara 135. artikulua sartu
zen Konstituzioan, zeinak bost idatz-zatitan ezar-
tzen baitu Estatuko administrazio guztiek aurre-
kontu egonkortasunarekiko hartzen duten konpro-
misoa.

Artikulu horretako 2. eta 5. idatz-zatietan aipa-
tzen da erreforma hori garatu beharko duen lege
organiko berri bat. PPk behin eta berriro adierazi
du bere borondatea dela lege organiko hori
2012aren lehen zatian onetsita egotea.

De Guindos ministroak egungo krisiari buruz
orobat adierazi zuen “aukera paregabea dela”
autonomia erkidegoen defizita kontrolatzeko bal-
dintza eta neurri gogorrak inposatzeko”.

Testuinguru horretan, PPren Gobernuak lege
aurreproiektu bat aurkeztu du, “Aurrekontu egon-
kortasuna eta finantza iraunkortasuna” izenekoa.

Ministroaren hitzak profetikoak gertatu dira. Izan
ere, PPren Gobernuak mahai gainean jarri duen
proposamenak objektiboki murrizten du autonomia
erkidego guztiek beren aurrekontuen kudeaketari
dagokionez zuten autonomia-marjina, eta, ikuspun-
tu horretatik, haien autogobernua mugatzen du.
Gainera, aurrekontu kudeaketaren ondorioei begi-
ra, tratamendu bera ematen die autonomia erkide-
go guztiei, ongi daudenei nahiz gaizki daudenei.
Eta ez du aintzat hartzen Nafarroaren bestelakota-
suna Foru Ogasuna den aldetik, hitzarmen ekono-
mikoa egon badagoela aitortzeaz harantzago.

Egia da oraingoz aurreproiektu bat besterik ez
dela eta, hartara, aurretik bidea egin beharra dau-
kala. Lehendabizi lege proiektu bihurtu behar da,
eta hortik helduko da behin betikoz onetsi beharre-
ko lege organikoa.

Prozesu horretan guztian aldaketak izan ditza-
ke, baita muntakoak ere. Nahiago genuke horrela
eginen balitz eta Nafarroaren autogobernua muga-
tzen duten alderdiak kenduko balira eta mozio hau
beharrezkoa izanen ez balitz. Oraingoz, ordea, ez
du ematen Gobernuaren asmoa hori denik.

Hori dela-eta, ondoko erabaki proposamena
aurkeztu dugu:

Nafarroako Parlamentuak bere erabateko arbui-
oa adierazten du Espainiako Konstituzioko 135. arti-
kulua garatzeko lege organikoan Nafarroaren auto-
gobernuaren edonolako muga sartzearen aurrean.

Iruñean, 2012ko otsailaren 27an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da laguntza

finantzarioak nahi dituzten enpresei baldintza gisa ezar diezaien aldez

aurreko administrazio-baimena eskatu behar izatea enplegu erregula-

zioko prozesu bat abian jarri nahi izanez gero.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
laguntza finantzarioak nahi dituzten enpresei bal-
dintza gisa ezar diezaien aldez aurreko adminis-
trazio-baimena eskatu behar izatea enplegu erre-
gulazioko prozesu bat abian jarri nahi izanez gero.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduan ezarritakoaren babesean, ondoko
mozioa aurkeztu du, Landa Garapen, Industria,
Enplegu eta Ingurumen Batzordean eztabaidatu
eta bozkatzeko:

Nafarroako Parlamentuko Osoko Bilkura PPren
Gobernuak onetsitako lan-erreformaren aurka
azaldu zen iragan otsailaren 23an. Nafarroako
Gobernuko bi alderdietako batek, PSNk, argiro
arbuiatu zuen erreforma, baina are UPNk ere adi-
erazi zuen ez datorrela bat erreformaren zenbait
alderdirekin, eta Kongresuko izapidetzean hobe-
tzea espero duela.

Onetsi berri den erreforma horretako aldaketa
nagusietako bat da enplegu-erregulazioko espedi-
enteak –lanaldia murriztea edo etetea– eta kontra-
tu-amaierakoak –iraizpen kolektiboak– izapidetu
aurreko baimen administratiboaren baldintza ken-
tzeari dagokiona.



Halere, orain arteko legegintzaldi-zati honetan,
Landa Garapen, Industria, Enplegu eta Ingurumen
Departamentuko arduradunek balorazio positiboa
egin dute aipatu espedienteetan Nafarroako
Gobernuak izan duen jokabideari buruz; izan ere,
konbentzituta daude Nafarroako Gobernuak alder-
dien artean bitartekari gisa esku hartu izanak lan-
postuak mantentzea ahalbidetu duela.

Orain, lan-erreforma onetsita, Nafarroako
Gobernuaren eginkizun hori desagertzen da, eta
enpresaburuak askatasun osoa du erabakiak har-
tzeko, besteak beste esparru horietan, alde batera
utzita langileen ordezkariek edo langileek berek
eremu judizialean a posteriori abiaraz ditzaketen
ekimenak.

Egia da Estatuarena dela legegintza-eskumena
eta Nafarroako Gobernuak ez daukala batere ahal-
menik arlo horretan arauak emateko. Halere, Nafa-
rroako Gobernuaren eta enpresen arteko harrema-
na askoz ere zabalagoa da, eta horrek bide
ematen du beste aukera batzuk aztertzeko.

Zehazki, egoera zailean daudenean bereziki,
Nafarroako enpresek Nafarroako Gobernuarenga-
na jotzen dute babes eske. Halatan, bere eskume-
nen esparruan, babesa eman ohi zaie egoera zai-
lean zeuden enpresei, behialako Nafincok –gaur
egun Sodenan sartua– kudeatzen zuen zirkula-
tzaile-operazioetarako abalen programaren bidez,
edo Nafincok berak programa horretatik kanpo,
edo Sodenak berak zuzenean edo are Nafarroako
Gobernuak berak ere, emandako unean uneko
beste abal batzuen bidez. Babes hori ez da beti
eman abalen bidez, zenbaitetan mailegu bidez ere
eman izan baita babesa.

Itxura guztien arabera, Nafarroako Gobernuak
etorkizunean ere eman beharko die babesa enpre-

sei zailtasunak dituztenean, tresna horiek berak
nahiz horien antzekoak baliatuta.

Babesa emateko prozesuan, Nafarroako
Gobernuak, kasuan kasuko prozeduren eta ardu-
radunen bitartez, banaka aztertzen ditu espedien-
teak, eta baldintzak ezartzen dizkie enpresetako
kudeatzaileei edo/eta akziodunei, babes-ematea
onetsi baino lehen. Hor lotzen dira, hain zuzen ere,
bi kontzpetu horiek.

Hori dela-eta, ondoko erabaki proposamena
aurkeztu dugu:

Nafarroako Parlamentuak Nafarroako Gober-
nua premiatzen du baldintza gisa ezar diezaien
zailtasunak dituzten enpresei, baldin eta beren zir-
kulatzailerako finantza-babesa (finantzaketa
edo/eta abalak) emateko edo beren finantza-pasi-
boa berregituratzeko lerroak baliatu nahi badituzte,
aldez aurreko baimen administratiboari men egi-
nen diotelako konpromiso fede-emailea hartuko
dutela, erregulazio-prozesu bat abiaraziz gero
–kontratuak etetea edo lanaldia murriztea–, hitzar-
menetik beheragoko ordainsari-baldintzak aldatuz
gero –ordainsarien arloan hitzarmenetik alden-
tzea– edo kontratuak amaiaraziz gero –iraizpen
kolektiboa–. Konpromiso hori indarrean egonen da
Nafarroako Gobernuak emandako laguntzak kitatu
arte, eta ez dio eraginen izapidetze judizialari
–soziala eta ez administrazioarekiko auzibidekoa–,
ez eta lan-erreforma berrian langileei eta haien
ordezkariei aitortutako eskubideei ere enpresaburu
bakoitzak hartutako erabakien aurrean, Adminis-
trazioaren oniritziarekin gertatu nahiz enpresabu-
ruak erabakia oniritzi hori gabe hartu.

Iruñean, 2012ko otsailaren 28an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da ingurumena-

ren babesa ziurtatzeko jarduketak abian jar ditzan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
ingurumenaren babesa ziurtatzeko jarduketak
abian jar ditzan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaletak, Legebiltzarreko Erregelamen-
duaren babesean, ondoko mozioa aurkeztu du,
Osoko Bilkuran eztabaidatu eta onesteko.

Krisi ekonomikoak eta haren ondorio latz guzti-
ek erakundeen eta, oro har, gizartearen jarduketa,
eztabaida eta kezkak markatzen dituzten garai
hauetan, badirudi horiekin lotura ez duten beste
gai batzuek agendatik eta lehentasun politikoen
nahiz erakundeen lehentasunetatik kanpo geratu
behar dutela.

Une hauetan ere, zenbait proiektu ekonomikori
edo enpresa-proiekturi laguntza eman eta txalo
egiten zaie, zalantzagarriak irudituta ere, haietatik
erator litezkeen bestelako ondorio batzuei errepa-
ratu gabe.

Behin baino gehiagotan proiektu horiek, eta
beren izaera zalantzagarri egiten duten inguruaba-
rrek, zerikusia dute ingurumenean izan dezaketen
eraginarekin edo iraungarriak ez izatearekin, isuri
edo emisio kutsagarriak eragiteagatik.

Hori dela-eta, parlamentu-talde honek ondoko
erabaki proposamena aurkeztu du:

1. Nafarroako Parlamentuak jotzen du inguru-
menaren zaintza eta gure lurraldearen iraungarri-
tasuna lehentasun bat direla. Hori dela eta, jotzen
du nazioarteko itunak eta gure ingurumen legedia
aplikatzerakoan egoki jokatzea beharrezko baldin-
tzak direla babes hori eragingarri bihurtzeko.

2. Nafarroako Parlamentuak Nafarroako
Gobernua premiatzen du behar diren jarduketak
egin ditzan ingurumenaren babes hori bermatze
aldera, hori arriskuan jar lezaketen proiektuen
ondorioak saihestuz edo ahal den guztian murriz-
tuz.

3. Nafarroako Parlamentuak Nafarroako
Gobernua premiatzen du bere jarduketetan joka
dezan Europar Batasunean ezarri eta 20-20-20
estrategian finkatu diren konpromisoen arabera.

Iruñean, 2012ko otsailaren 29an

Eleduna: Patxi Zabaleta Zabaleta



Nafarroako Parlamentuko A.O. / VIII. legegintzaldia 24. zk. / 2012ko martxoaren 9a

12

Mozioa. Horren bidez, Espainiako Gobernua premiatzen da ez dezan

koordainketarik ezar justizian, bigarren instantziatik aurrera.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Espainiako Gobernua premiatzen
baita ez dezan koordainketarik ezar justizian,
bigarren instantziatik aurrera.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, ondoko mozioa aurkeztu du, Osoko
Bilkuran eztabaidatu eta bozkatzeko.

Espainiako Gobernuan PP dagoenetik, Ongi-
zatearen Estatuaren zutabeak balantza egiten ari
dira, eta orain Justiziaren txanda da. Orain dela
gutxi, Justiziako ministro Alberto Ruiz Gallardónek
aurreratu zuen litekeena dela Justizian koordain-
keta ezartzea; hartara, prozeduraren kostuak nahi-
taez ordaindu beharko lirateke herritarrak jartzen
duen bigarren instantziatik aitzina, nahiz eta dirua
itzuli ,baldin eta demandak aurrera egiten badu.

Justizia eskuragarri izatea oinarrizko eskubide
bat da, eta, gure ustez, oztopo ekonomikoak jar-
tzeak auzitegietatik urrunaraz ditzake baliabide
gutxien dituztenak, gerta litekeelako dirurik ez
daukanak ezin errekurritu ahal izatea, nahiz eta
haren ustez bidegabea izan epaia lehen instantzi-
an, eta hartara urratu eginen litzateke herritarren
eskubidea, auzitegiek benetan babeseman diezai-
eten beren eskubide eta interes legitimoen erabi-
leran.

Asmoa baldin bada Justizia bizkortzea, guk
uste dugu badirela beste bide batzuk horretarako,
esate baterako espediente elektronikoa hedatzea
–izapideak egiteko 40 egun gutxiago behar izate-
raino–, bulego judizialaren erreforma bultzatzea,
giza baliabideak eta baliabide materialak hobeki
kudeatzea edo alferrikako gastuak murriztea,
baina ezberdintasunik eragin gabe erosahalmen
handiagokoen eta txikiagokoen artean.

Horrenbestez, ondoko erabaki proposamena
aurkezten dugu, eztabaidatu eta bozkatzeko:

Nafarroako Parlamentuak Espainiako Gober-
nua premiatzen du ez dezan ezar koordainketa
edo tasa judizial berria, herritarrek bigarren instan-
tziatik aitzinako kostuak ordaintzekoa, benetako
babes judizialaren printzipio konstituzionala urra-
tzen duelakoan.

Hori jakinarazten da behar diren ondorioak
izan ditzan.

Iruñean, 2012ko martxoaren 1ean

Eleduna: Juan José Lizarbe Baztán

Mozioa. Horren bidez, Nafarroako Gobernua premiatzen da, murrizketa

berririk eginez gero, ez ditzan uki Osasuneko, Hezkuntzako eta Gizar-

te Politikako departamentuen kontusailak.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita,
murrizketa berririk eginez gero, ez ditzan uki Osa-
suneko, Hezkuntzako eta Gizarte Politikako depar-
tamentuen kontusailak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduko 196. artikuluan eta hurren-
goetan xedatuaren babesean, ondoko mozioa aur-
keztu du, Osoko Bilkuran eztabaidatu eta
bozkatzeko.

Europako, estatuko eta autonomia erkidegoe-
tako adierazleek ekonomiaren eta enpleguaren
arloan okerrera egin izanak argi erakusten du
egungo egoeraren narriatzea.

Nafarroako Gobernuaren aurreikuspen ezak
eta inguruabar sozioekonomikoen eta inguruabar
horien aldakortasunaren irakurketa okerra egin
izanak eragin dute berriz ere ezarri behar izatea
neurri zuzentzaileak.

Ekonomia eta Ogasuneko kontseilariaren eta
Gizarte Politika, Berdintasun, Kirol eta Gazteriako

kontseilariaren azken adierazpen publikoek atea
erdi irekitzen dute hemendik gutxira murrizketa
gehiago egin daitezen egoera zuzentzeko eta defi-
zit-indizeen arteko diferentziala, orain dela gutxi
ezagutu dena, zuzentzeko.

Ikusita, besteak beste, Nafarroan defizita
zuzentzeko neurriak eta Barne Produktu Gordinari
buruzko aurreikuspenen jaitsiera, ezin da inolaz
ere baztertu Nafarroako Gobernuak muntako
beste murrizketa ekonomiko batzuk egitea, azken
hilabeteotako murrizketen modukoak.

Ongizatearen Estatuaren zutabeen defentsak
eta gizarte-maila behartsuenen eskubideen defen-
tsak izan behar dute administrazioen dinamikaren
ezaugarri, eta batere onura sozialik gabeko pro-
iektuen gainetik jarri behar da ongizate-kuoten
babesa.

Funtzionarioen erosahalmena, azken urteotan
beherakada handia pairatzen ari baita, ezin da
berriro kaltetu defizitaren helburua betetzearen
gorabeherengatik.

Konbentzituta gaudenez badirela beste bide
batzuk, fiskalaz aparte, gure gizartearen ongizate
estatuaren oinarri nagusiei kalterik gabe eusteko,
ondoko ebazpen proposamena aurkezten dugu:

1. Nafarroako Parlamentuak Nafarroako Gober-
nua premiatzen du aurrekontu-murrizketa gehiago
egiten baldin badira ez ditzan uki Osasun, Hez-
kuntza eta Gizarte Politika departamentuetako
kontusailak eta politikak.

2. Nafarroako Parlamentuak Nafarroako
Gobernua premiatzen du funtzionarioen lansari-
maila manten dezan, murrizketa gehiago egiten
badira ere.

Iruñean, 2012ko martxoaren 1ean

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Gobernua premiatzen da burutzen gai-

neko azterlan bat egin dezan.

MAIORGA RAMÍREZ ERRO JAUNAK ETA BAKARTXO RUIZ JASO ANDREAK AURKEZTU DUTE

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak eta Bakartxo Ruiz Jaso andreak aurkezturi-
ko mozioa, zeinaren bidez Nafarroako Gobernua
premiatzen baita burutzen gaineko azterlan bat
egin dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Maiorga Ramírez Errok eta Bakartxo Ruiz
Jasok, Bildu-Nafarroa parlamentu-taldeko eledu-
nek, Legebiltzarreko Erregelamenduaren 196. arti-
kuluaren eta hurrengoen babesean, honako mozio
hau aurkeztu dute, Osoko Bilkuran eztabaidatu
eta bozkatzeko.

Nafarroako Gobernuak behin eta berriro adie-
razi du administrazio eraginkorrago bat egin nahi
duela. Kontuan izanik ezartzen ari diren neurriek
gastuak murrizteko helburua dutela, beharrezkoa
da azterlan bat egitea, Nafarroako Gobernuaren
mendeko egitura administratiboa osatzen duten
departamentuetako bakoitzeko burutza-kopurua
berrantolatzeko eta murrizteko.

Hori dela-eta, parlamentu-talde honek ondoko
erabaki proposamena aurkeztu du:

Nafarroako Parlamentuak Nafarroako Gober-
nua premiatzen du hiru hilabeteko epean azterlan
bat egin dezan burutzen arloko egiazko beharriza-
nei buruz, eta, baldin eta azterlan horrek ezarriko
balu egungo burutzen kopurua gehiegizkoa dela,
kopuru hori murriztu dezan.

Nafarroako Parlamentuak Nafarroako Gober-
nua premiatzen du Administrazioaren egituratik
kanpoko langileek egin dezaten azterlan hori, eta
ezin izan dezan inolaz ere azterlanean parte hartu
azterlanaren xede diren lanpostuetako bat bete-
tzen duen inork.

Iruñean, 2012ko otsailaren 29an

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Gobernua premiatzen da doako osa-

sun-garraioa manten dezan Erriberatik tratamendu onkologikoak har-

tzera etortzen diren gaixoentzat.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita
doako osasun-garraioa manten dezan Erriberatik
tratamendu onkologikoak hartzera etortzen diren
gaixoentzat.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osasun Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Osasun Batzor-
dean eztabaidatu eta bozka dadin.

Lizarrako eta Tuterako Ospitaleen (Reina Sofía
eta García Orcoyen ospitaleak) eta Nafarroako
Ospitalegunearen arteko gaixoentzako garraio
zerbitzua kendu da edo kentzeko bidean dago.
Izan ere, García Orcoyen Ospitaletiko garraioa

jada eten egin da eta iragarri da 2012an zehar
Reina Sofía Ospitaletik heldu den garraioa ere
kenduko dela, momentuz eutsi zaion arren, eta
gaixoak garraio-zerbitzu arruntera bideratuko dire-
la. Horrekin, gainera, zerbitzuak gaur egun duen
doakotasun izaera galduko du.

Zerbitzu horretaz baliatzen diren pertsona
gehienentzat, hura Lizarrako eskualdetik kentzeak
eta etorkizunean Tuterako eskualdetik kentzeak
oso kostu handia izanen du, ekonomikoa nahiz
osasun baldintzen aldetikoa.

Hori dela-eta, ondoko erabaki-proposamena
aurkeztu dugu:

1. Nafarroako Parlamentuak Nafarroako Gober-
nua premiatzen du doako osasun-garraioa manten
dezan, onkologiako tratamenduak egiteko Nafarro-
ako Erriberatik Iruñeko ospitaleetara joan behar
duten gaixoen joan-etorrietarako.

2. Nafarroako Parlamentuak Nafarroako
Gobernua premiatzen du iragan urtarrilaren bate-
tik atizina bertan behera dagoen osasun-garraioa
berrezar dezan, zeinaren bidez, egunero, astele-
henetik ostiralera, gaixoak garraiatzen ziren Gar-
cía Orcoyen ospitaletik Iruñeko Ospitalegunera,
Lizarran ematen ez diren tratamenduak, batik bat
onkologiakoak, jasotzeko edo kontsultetara joate-
ko. Bai eta zerbitzu hori egokiro ezagutaraz dezan
balizko erabiltzaileen artean.

Iruñean, 2012ko martxoaren 1ean

Eleduna: José Miguel Nuin Moreno

Mozioa. Horren bidez, Espainiako Gobernua premiatzen da bideak ireki

ditzan ETAren amaiera modu eraginkor eta frogagarrian ahalbide-

tzeko.

UNIÓN DEL PUEBLO NAVARRO ETA SOCIALISTAS DE NAVARRA PARLAMENTU-TALDEEK ETA
NAFARROAKO PARLAMENTUKO PARLAMENTU-TALDE POPULARRAK AURKEZTU DUTE

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Unión del Pueblo
Navarro eta Socialistas de Navarra parlamentu-
taldeek eta Nafarroako Parlamentuko Parlamentu-
talde Popularrak aurkezturiko mozioa, zeinaren
bidez Espainiako Gobernua premiatzen baita
bideak ireki ditzan ETAren amaiera modu eragin-
kor eta frogagarrian ahalbidetzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduaren babesean,
honako mozioa aurkeztu dute, Osoko Bilkuran
eztabaidatu eta bozka dadin.

ETAren jarduera terroristaren behin betiko
amaieraren iragarpenak berarekin ekarri du,
zalantzarik gabe, demokraziak terrorismoaren aur-
kako garaipena erdiestea, eta itxaropenez bete du
Nafarroako gizartea, zeina azken urte hauetan
etengabe mehatxaturik egon baita.

Zabaldu den eszenatoki berriaren aurrean, eta
Diputatuen Kongresuan ordezkaritza duten talde
ia guztiek lortutako akordioa kontuan izanda,
beharrezkotzat jotzen da Nafarroako Parlamentu-
ak ere iritzia ematea amaiera hori erdiesteko bide-
an aurrera egiten jarraitzeko beharrari buruz, lehe-
nik eta behin demokraziaren garaipena aitortuz,
bai eta Estatuko segurtasun indar eta kidegoek
eginiko lana eta nazioarteko lankidetza ere, eta
terrorismoaren biktimek eginikoa ahaztu gabe.

Egoera berri honetan, garrantzitsua da Nafa-
rroako Legebiltzarraren barruko konpromiso bate-
an hezurmamitu daitezela bai indar demokratiko-

en arteko elkarrizketa-lana, bai ETAri baldintzarik
gabe desegin dadin behin betiko urratsak egin
ditzala exijitzeko ekintza-batasuna, Legebiltzarra
baita Nafarroako herri osoaren borondatearen
ordezkari gorena. Hartara, aldi berean, erakunde-
maila emanen zaio terrorismoaren biktimekiko
konpromiso zalantzagabeari, haien oroimena eta
duintasuna zaintzeko formula onena delakoan.

Konpromiso hori, halaber, biderik onena iza-
nen da Zuzenbideko Estatuaren oinarrien gainean
osoki bermaturiko bizikidetasun soziala behin beti-
ko lortzeko. Izan ere, inolako ekintzak ez du biziki-
detasun horretan ez tokirik ez justifikaziorik iza-
nen, baldin eta pertsonen oinarrizko eskubideak
eta haien bizikidetasun baketsua urratzen baditu.

Hori guztia dela eta, behean sinatzen duten
parlamentu-taldeek, Legebiltzarreko Erregelamen-
duan xedatuaren babesean, honako erabaki pro-
posamena aurkeztu dute, eztabaidatu eta bozka-
tzeko:

1. Nafarroako Parlamentuak egiaztatzen du
ETAk jarduera terroristaren behin betiko amaierari
buruz eginiko iragarpena, urriaren 20koa, gizarte-
ak terrorismoaren aurka eta askatasunen alde egi-
niko mobilizazioaren ondorioa dela, bai eta hona-
koen ondorioa ere: indar politikoen batasuna,
terrorismoaren biktimen lan eredugarria, Zuzenbi-
deko Estatuak legearen aplikazioan izandako
irmotasuna, segurtasun indar eta kidegoen jardu-
era eta nazioarteko lankidetza. Hori guztia ETA
erakunde terroristaren aurka demokraziak lortuta-
ko garaipenaren ebidentziarik onena da.

2. Nafarroako Parlamentuak Espainiako
Gobernua premiatzen du Nafarroako Gobernuare-
kiko eta Nafarroako indar demokratikoekiko elka-
rrizketari euts diezaion, eta ekintza-batasunik han-
diena susta dezan, helburu hauekin:

a) ETAri exijitzea behin betiko eta baldintzarik
gabe desegin dadin.

b) terrorismoaren biktimekiko konpromisoa
indartzea, oroimena eta egia zaintzeko, duintasu-
na aldezteko eta indarkeria terrorista pairatu duten
pertsona guztiei justizia egiteko.



c) Zuzenbideko Estatuaren oinarri diren printzi-
pio eta balioen gainean eraikitako bizikidetasun
sozialaren aldeko ahaleginak babestea.

3. Nafarroako Parlamentuak Espainiako Gober-
nua premiatzen du legea zorrotz betetzea zaindu
dezan eta, kasua bada, antolamendu juridikoaren
aurkako jokabide oro jazar dezan, arreta berezia
eskainiz printzipio demokratikoen, oinarrizko esku-

bide eta askatasunen eta herritarren bizikidetasun
baketsuaren defentsari.

Hori jakinarazten da behar diren ondorioak
izan ditzan.

Iruñean, 2012ko martxoaren 1ean.

Eledunak: Carlos García Adanero, Juan José
Lizarbe Baztán eta Ana Beltrán Villalba

Nafarroako Parlamentuko A.O. / VIII. legegintzaldia 24. zk. / 2012ko martxoaren 9a

17

Mozioa. Horren bidez, Nafarroako Gobernua premiatzen da Sarrigurengo

Osasun Etxeko Emakumeari Laguntzeko Zentroa abian jar dezan.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
Sarrigurengo Osasun Etxeko Emakumeari Lagun-
tzeko Zentroa abian jar dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Bakartxo Ruiz Jasok eta Maiorga Ramírez
Errok, Bildu-Nafarroa parlamentu-taldeko eledu-
nek, Legebiltzarreko Erregelamenduaren 196. arti-
kuluari eta hurrengoei jarraiki, honako mozio hau
aurkeztu dute, Osoko Bilkuran eztabaidatu eta
bozka dadin.

Iragan urriaren 3an ireki zen azkenik Sarrigu-
rengo Osasun Etxea, bi urteko atzerapenaren
ondoren. Osasun Etxe hori 11.595 biztanle artatze-
ko zegoen pentsatua, 2011ko abuztuaren 31ko
datuen arabera.

Osasun Etxeak lau solairu ditu. Sotoan, haur
eta gaztetxoen osasun mentaleko eremua dago,
2011ko uztailetik martxan dagoena. Beheko solai-
rua eta lehenbizikoa lehen mailako arretarako era-
biltzen dira, eta 2011ko urritik daude abian. Eta
hirugarren solairua Emakumearen Arreta Zentro-
rako zuzendua egonen zela adierazi zuen Osasun
Departamentuak, eta 2012ko urtarrilean hasiko
zela lanean.

Sarrigurengo Osasun Etxea ez dago erabat
martxan, beraz. Eta oraingoan Eguesibarreko
emakumeak dira kaltetuenak, oinarrizko zerbitzu
hau itxirik mantentzen den bitartean Bigarren
Zabalguneko zentrora joan behar baitute. Berriz
ere, Osasun Departamentua ez da Eguesibarreko
biztanleei emandako hitza betetzen ari.

Hori dela eta, pasa den otsailaren 7an Eguesi-
barreko Udalak Emakumearen Arreta Zentrora
lehenbailehen zabal zedin eskatzen zuen mozioa
onartu zuen. Ildo horretatik, Eguesibarreko biztan-
leek eta Udalak eskatutakoari jarraiki, aurkezten
dugu honako ebazpen proposamena:

Nafarroako Parlamentuak Nafar Gobernua pre-
miatzen du lehenbailehen Sarrigurengo Osasun
Etxean Emakumearen Arreta Zentroa abian jar
dezan.

Iruñean, 2012ko martxoaren 1ean

Foru parlamentariak: Bakartxo Ruiz Jaso eta
Maiorga Ramirez Erro

Mozioa. Horren bidez, Osasun Departamentua premiatzen da sukalde-zer-

bitzua emateko aukera guztiak azter ditzan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Osasun Departamentua premiatzen baita
sukalde-zerbitzua emateko aukera guztiak azter
ditzan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osasun Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2012ko martxoaren 5ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Nafarroako Parlamentuko Osasun Batzordean
eztabaidatu eta bozkatzeko.

Nafarroako Gobernuak, 2011. urtearen amaie-
ran, Ospitaleguneko sukaldeak pribatizatzea era-
baki zuen. Erabaki politiko hori justifikatzeko, Osa-
sun Departamentuak txosten bat egin zuen,
2011ko urriaren 10eko data daukana. Parlamentu-
talde honek hura aztertu ondoren ulertu zuen
txosten horren ondorioztapena ezin zitekeela izan
pribatizazioak urtero 3.391.829 euroko aurrezkia
ekarriko duela. Hori dela eta, Comptos Ganberari
eskatu zion hura azter zezan.

Comptos Ganberaren txostenean, 9. orrialdean
hauxe esaten da, hitzez hitz:

“• Sukalde-lanak kanpoan kontratatzeko aurrei-
kusitako neurriak eraginen duen aurrezkia

i) 2012ko urtarrileko gaurkotzea dela-eta adie-
razitako 2,76 milioi euroko aurrezkia arrazoizkoa
da, eta honakoak dira haren zioak: sukaldeen
bateratzea, produkzio-sistemaren aldaketa eta
lanak kanpoan kontratatzea.

j) Baliabide berekiekin hotzeko sistemaz eta
formula misto batez produzitzeko aukerak baloratu

ez direnez, ezin dugu zenbatu lanak kanpoan kon-
tratatzeak aurrezkiaren zein atal eraginen duen,
zeren eta kalkulatutako aurrezkiaren zenbatekoa
baldintzatzen duten faktore esanguratsuak baitira
sukaldeen bateratzea eta produkzio sistemaren
aldaketa.

• Sukaldeetako egungo langileak birkokatzea

k) O-NOZen txostenaren arabera, zerbitzua
kanpoan kontratatu nahiz ez kontratatu, sukaldeak
bateratzeak eta beroko produkzio sistemaren
ordez guztizko hotzeko produkzio sistema erabil-
tzeak enplegu-galera ekarriko dute, nahiz eta egia
den galera handiagoa izanen dela lanak kanpoan
kontratatzen badira.

l) Txosten hau egiteko garaian, ukitutako langi-
leen egoera aztertzen ari dira O-NOZen zerbitzu
juridikoak. Hori dela eta, ez dago inongo txostenik
sukaldeetako langileen destinoa aztertzen duenik,
haien birkokatzeari buruzko kuantifikazioa egiten
duenik edo enpresa adjudikazio-hartzaileak gaur-
ko aldi baterako langileak kontratatzeko aukera
aztertzen duenik (*).

m) Hori guztia gorabehera, O-NOZek adierazi
digu E mailako langileentzat (sukaldeetan lanpos-
tua duten 63 funtzionarioetatik 33) barne-egoki-
tzapeneko prozesu baterako deia egin dela, haien
mugikortasuna errazte aldera. Deialdi horretan,
halere, Osasunbidea-Nafarroako Osasun Zerbi-
tzuko gainerako langileek ere parte hartu ahalko
dute.

n) Bestalde, sukaldariak (C maila) birkokatzeak
zeregin zaila dirudi, haien prestakuntzari eta lanbi-
de-profilari erreparatuta.

* 2012ko otsailaren 20an jasotako Osasunbi-
dea-Nafarroako Osasun Zerbitzuaren alegazioe-
tan plan bat planteatzen da sukalde-zerbitzuko
langile finkoak birkokatzeko.”

Hori dela-eta, parlamentu-talde honek ondoko
erabaki proposamena aurkeztu du:

1. Nafarroako Parlamentuak Osasun Departa-
mentua premiatzen du azter ditzan sukalde zerbi-
tzuaren prestazioan hotzeko produkzio sistema
erabiltzeko aukera guztiak (bitarteko berekiak,
besteren bitartekoak edo formula mistoa), eta
balora ditzan, alderdi ekonomikoez gainera, zerbi-
tzuaren kudeaketan eragina izan dezaketen beste
alderdi batzuk; esate baterako, alderdi sozialak



edo lanak kanpoan kontratatzeak dieten kostuan
ekar dezakeen goranzko desbideratzea, Tuteran
gertatu den bezala.

2. Nafarroako Parlamentuak Osasun Departa-
mentuari eskatzen dio, zerbitzua kanpoan kontra-

tatzekotan, azter ditzala sukaldeetako langileen
birkokatzeak izanen dituen ondorio ekonomikoak.

Iruñean, 2012ko martxoaren 1ean

Foru parlamentaria: Patxi Zabaleta Zabaleta

Mozioa. Horren bidez, Nafarroako Gobernua premiatzen da Sartagudako

Memoriaren Parkea eros dezan.

MOZIOA ERRETIRATZEA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Nafa-
rroa Bai parlamentu-taldeak aurkezturiko mozioa
erretiratu izanari dagokionez. Mozio horren bidez
Nafarroako Gobernua premiatzen zen Sartaguda-

ko Memoriaren Parkea eros zezan. Mozio hori
2011ko abenduaren 2ko 36. Nafarroako Parlamen-
tuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko martxoaren 5ean

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da oinarrizko

errentari buruzko lehengo legedira itzul dadin.

GIZARTE POLITIKA, BERDINTASUN, KIROL ETA GAZTERIA BATZORDEAK BAZTER UTZIA

Txema Mauleón Echeverría jaunak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da oinarrizko
errentari buruzko lehengo legedira itzul dadin”.

Legebiltzarreko Gizarte Politika, Berdintasun,
Kirol eta Gazteria Batzordeak, 2012ko martxoa-

ren 6an egindako bileran, erabaki zuen aurkeztu-
tako mozioa baztertzea. Mozio hori 2012ko otsai-
laren 24ko 20. Nafarroako Parlamentuko Aldizkari
Ofizialean argitaratu zen.

Iruñean, 2012ko martxoaren 6an

Lehendakaria: Alberto Catalán Higueras

Adierazpen instituzionala, Emakumearen Nazioarteko Eguna dela-eta.

ELEDUNEN BATZARRAK ONETSIA

2012ko martxoaren 5ean egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Gizonezkoen eta emakumezkoen arteko ber-
dintasuna printzipio etiko, juridiko, politiko eta filo-
sofiko bat da, gizarte demokratiko ororen antola-
kuntza gidatu behar duena. Hamarkada askotan,
antolakunde, elkarte eta erakundeek maila guztie-
tan ahalbidetu dute, bakoitzak bere arduren espa-
rruan, emakumeen bizi-baldintzak alda zitezen
herrialde askotan eta historian zehar luze jo duten
errebindikazioak juridikoki onar zitezen emakume-
en eskubide gisa.

Ezinbesteko eskubideak, nahiz eta horietako
zenbait soilik berrikitan lortutakoak izan. Sendo-
tze-fasean dauden eskubideak. Emakumeentzako
bake eta askatasun bizitzarekin lotutako eskubide-
ak, horiek denak.

Urtero, martxoaren 8an, “Emakumeen Nazioar-
teko Eguna” ospatzen da, Nazio Batuen Erakun-
dearen ekimenez. Emakumezkoen eta gizonezko-
en berdintasuna lortzeak gure agenda politikoetan
egon behar du beti, baina bereziki egun honetan.
Herritarren esparrutik eta esparru zibiletik oraindik
ere diskriminatzailea eta gorabeheratsua den
errealitate bati buruz egiten diren errebindikazioak
jaso behar ditugu erakundeok. Errealitate hori,
izan ere, betikotu edo okertu egin da bizi dugun
egoera ekonomikoa hain konplexua izaki, baldin
eta ez baditugu behar diren neurriak eta ekintzak
abian jartzen.

Nafarroako Parlamentuak ADIERAZTEN DU:

BAT. Generoa dela-eta izan dezakeen eraginari
buruzko txosten batekin osatu beharko dela krisi
ekonomikoaren ondorioz taxutzen den edozein

Adierazpen instituzionala, zeinaren bidez Nafarroako Parlamentuak bere

konpromisoa adierazten baitu, gizonezkoek zein emakumezkoek gara-

pen-aukera berberak izanen dituzten gizarte bat sortze aldera lan egi-

tekoa.

ELEDUNEN BATZARRAK ONETSIA

2012ko martxoaren 5ean egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak bere konpromisoa
adierazten du, eskubide eta betebehar berberak
dituzten pertsonek osatutako gizarte bat sortzea-
ren aldekoa, dauden lege-bitartekoak erabilita eta
baliabide ekonomikoak jarrita gizonezkoek eta
emakumezkoek garapen-aukera berberak izan
ditzagun. Horretarako, ondoko neurriak eta helbu-
ruak garatzeko konpromisoa hartzen du:

– Gizonezkoen eta emakumezkoen arteko ber-
dintasuna lortzera bideratutako zeharkako nahiz
berariazko politiketarako aurrekontua handitzea.

– Lan-diskriminazioa desagerraraztea enple-
gu-politiketan.

– Prebentziorako eta egoera bereziki zaurgarri-
an dauden emakumeei laguntzeko baliabide
materialak eta giza baliabideak handitzea.

– Hezkuntza-kanpainak ezartzea ikastetxeekin
lankidetzan, gazteenen kontzientziazioa oinarri.

– Programak koordinatzea berdintasuna eta
ardurakidetza sustatzen duten gizarte-elkarte eta -
taldeekin.

– Iragarki, emanaldi eta adierazpide sexistak
eremu publikotik desagerraraztea.

– Sustatzea emakumeen oroitarazpen publikoa
eta emakumeek afera publikoetan parte hartzea.

– Neurri benetan integralak eta zeharkakoak
garatzea, estamentu sozial eta politiko guztiak
inplikatuko dituztenak genero-indarkeria bere oso-
tasunean hartzeko, behar adinako giza baliabide-
ak eta baliabide materialak nahiz ekonomikoak
jarrita.”

Iruñean, 2012ko martxoaren 5ean

Lehendakaria: Alberto Catalán Higueras



neurrik, eragina izanen baitu gizonezkoengan eta
emakumezkoengan.

BI. Ez dela inolako atzerakadarik gertatu behar,
berdintasunaren mesedetan –bereziki, emakume-
en aurkako indarkeriaren arloan–lortutako eskubi-
deei eta aurrerabideei dagokienez, eta sakontzen
jarraitu behar dela indarkeria horren adierazpidee-
tako batean, hala nola sexu-esplotaziorako ema-
kume-salerosketan. Indarkeria matxistak, egoera
horretan dauden emakumeentzako baliabide bera-
riazkoez gain, profesionalen prestakuntza eta
herritarrak arlo horretan sentsibilizatzea eskatzen
du, bai eta hezkuntza-sistemaren aldaketa bat ere,
bestelako harreman-eredu bati lehentasuna ema-
teko.

HIRU. Gauza izan behar dugula ez ahazteko
lortu gabe dagoela emakumezkoen eta gizonezko-
en arteko berdintasunaren helburua. Halatan, ezin-
bestekoa da parlamentu-talde guztiok ahaleginak
eta ezagupenak batzeko gauza izan gaitezen,
emakumeekin eta emakumeentzat lan eginez beti,
haien beharrizanei, nortasunei, aukerei eta bizi-
moduei erreparatuta.

Parlamentu honek bat egiten du egun honen
karietara antolatzen diren ekitaldi guztiekin, eta
herritarrei gonbit egiten die horietan guztietan
parte har dezaten.”

Iruñean, 2012ko martxoaren 5ean

Lehendakaria: Alberto Catalán Higueras

F saila:
GALDERAK

Galdera, tratu txarrak jaso dituzten emakumeen babesari buruzkoa.

XABIER LASA GORRAIZ JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Xabier Lasa Gorraiz
jaunak aurkeztutako galdera, tratu txarrak jaso
dituzten emakumeen babesari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Xabi Lasa Gorraiz jaunak, Legebiltzarreko
Erregelamenduan ezarritakoaren babesean,
ondoko galdera egin du, Gizarte Politika, Berdinta-
sun, Kirol eta Gazteriako kontseilari Elena Torres
andeak Osoko Bilkuran ahoz erantzun dezan.

Orain arte kargu publikoak babesteko lanetan
jardun duten bizkartzainak tratu txarrak jaso dituz-
ten emakumeen bizkartzain gisa erabiliko al ditu
Nafarroako Gobernuak, Gizarte Zerbitzuen eta
Berdintasuneko ministro Ana Mato andreak adie-
razi duen moduan?

Iruñean, 2012ko otsailaren 28an

Foru parlamentaria: Xabi Lasa Gorraiz

Galdera, E mailako 65 lanpostu betetzeko oposizioan jarraitutako proze-

durari buruzkoa.

VÍCTOR RUBIO MARTÍNEZ JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Víctor Rubio Martínez
jaunak aurkeztutako galdera, E mailako 65 lan-
postu betetzeko oposizioan jarraitutako prozedura-
ri buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parla-
mentari Víctor Rubio Martínezek, Legebiltzarreko
Erregelamenduan xedatuaren babesean, ondoko
galdera egin du, Nafarroako Gobernuko lehenda-
kariorde Roberto Jiménez jaunak Osoko Bilkuran
ahoz erantzun dezan.

Nafarroako Foru Komunitateko Administrazioa-
ren eta haren erakunde autonomoen zerbitzuko E
mailako 65 lanpostu oposizio bidez betetzeko pro-
zesuan –deialdia martxoaren 7ko 23/2011 Ebaz-
penaren bidez onetsi zen–, NAPIk edo oposizioko
epaimahaiak ba al zekiten bazirela arrazoiak hau-
tapen prozesua halako prozesu guztiek izan behar

dituzten berme guztiekin ez burutzea eragin zeza-
ketenak?

Iruñean, 2012ko otsailaren 29an

Foru parlamentaria: Víctor Rubio Martínez

Galdera, Tuterako osasun barrutian ematen den zerbitzu psikiatrikoari

buruzkoa.

ENRIQUE MARTÍN DE MARCOS JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Enrique Martín de
Marcos jaunak aurkeztutako galdera, Tuterako
osasun barrutian ematen den zerbitzu psikiatriko-
ari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Enrique Martín de

Marcos jaunak, Legebiltzarreko Erregelamenduan
xedatuaren babesean, ondoko galdera egin du,
Osasuneko kontseilariak Osoko Bilkuran ahoz
erantzun dezan.

2008an, bazen laguntza psikiatrikoko plan bat,
Tuterako osasun barrutirako. Harrezkero, aipatu
planean aurreikusitakotik, soilik ospitaleratze psiki-
atrikoko unitatea dago zerbitzuan, partzialki bada
ere. 2008ko azaroan inauguratu zen, aurreikusita-
ko ohe kopuruaren erdiarekin, behin-behinekoz.

Zer ekintza jarriko ditu abian zure departamen-
tuak Tuterako osasun barrutiko laguntza psikiatri-
koko zerbitzuari dagokionez?

Iruñean, 2012ko otsailaren 29an

Foru parlamentaria: Enrique Martín de Marcos

Galdera, jakiteko oraindik ere defendatzen ote den errausketa ez dela hiri-

hondakinen kudeaketarako sistemarik onena.

BIKENDI BAREA AIESTARAN JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bikendi Barea Aiesta-
ran jaunak aurkeztutako galdera, jakitekoa orain-
dik ere defendatzen ote den errausketa ez dela
hiri-hondakinen kudeaketarako sistemarik onena.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Bikendi Barea Aiestaran jaunak, Legebil-
tzarreko Erregelamenduan ezarritakoaren babese-

an, ondoko galdera aurkeztu du, Nafarroako
Gobernuak Osoko Bilkuran ahoz erantzun dezan.

Duela gutxi, Nafarroako Gobernuak adierazi du
hiri hondakinen kudeaketaren inguruko jarrera
berria, eta esan du erraustegia ez dela arazo hori
konpontzeko biderik egokiena.

Lehendakaritzako, Administrazio Publikoetako
eta Barneko Departamentuak adierazi zuen birzi-
klatu ezin daitezkeen hondakinak ezabatzeko kon-
ponbide merkeagoak aztertzeko asmoa zuela, ez
hain kutsagarriak eta gizartean onartuagoak.

– Nafarroako Gobernuak ba al du asmorik adi-
erazitako irizpideak, errausketa ez dela hiri honda-
kinak kudeatzeko biderik egokiena defendatzen
dutenak, estrapolatu eta Olaztiko zementu-fabrika-
ri aplikatzeko?

Iruñean, 2012ko martxoaren 1ean

Foru parlamentaria: Bikendi Barea Aiestaran

Galdera, jakiteko Nasursak Baztan-Bidasoako bulegoan ematen duen

laguntza egokitzat jotzen ote den.

VÍCTOR RUBIO MARTÍNEZ JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Víctor Rubio Martínez
jaunak aurkeztutako galdera, jakitekoa Nasursak
Baztan-Bidasoako bulegoan ematen duen lagun-
tza egokitzat jotzen ote den.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Víctor Rubio Martinezek, Legebiltzarreko
Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ak Osoko Bilkuran ahoz erantzun dezan:

Nafarroako Gobernuaren ustez, egokia al da
Nasursak Baztan-Bidasoako bulegoko arkitektura
zerbitzuan ematen duen laguntza?

Iruñean, 2012ko martxoaren 1ean

Foru parlamentaria: Víctor Rubio Martínez

Galdera, Martín de Azpilicueta Sariari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, Martín
de Azpilicueta Sariari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari Marisa De Simón Caballerok, Legebil-
tzarreko Erregelamenduan ezarritakoaren babese-
an, honako galdera hau egiten du, Nafarroako
Gobernuak idatziz erantzun dezan:

Lehendakaritza, Justizia eta Barneko kontsei-
lariaren urtarrilaren 28ko 54/2011 Foru Aginduaren
bidez dei egin zen 2011ko “Martin Azpilkueta” VIII.
sarirako, Nafarroako administrazio publikoei, sek-
tore publikoari eta Nafarroako Foru Zuzenbide
Zibilari buruzko azterlan eta ikerlanetarako. Deial-
dia 2011ko otsailaren 18ko 34. Nafarroako Aldizka-
ri Ofizialean argitaratu zen.

Deialdiaren 4. oinarriko 3. idatz-zatian esaten
denez, “saria Lehendakaritza, Justizia eta Barne-
ko kontseilariak emanen du, foru agindu baten
bidez. Foru agindua 2011ko abenduaren 1a baino
lehen onetsiko da eta, ondotik, Nafarroako Aldiz-
kari Ofizialean argitaratu eta saritutako pertsonei
jakinaraziko zaie. Foru aginduan epaimahaiko
kideak nor diren adieraziko da.” Halaber, 6. oinarri-
ko 3. idatz-zatian berriro esaten da: “Oinarri hauek
eta saria nori eman ebazten duen foru agindua
Nafarroako Aldizkari Ofizialean argitaratuko dira.”

Orain arte ez da argitaratu ez saria emateko
foru agindua ez saria eman gabe uztekoa, eta
Nafarroako Gobernuak ez du horri buruzko inola-
ko informaziorik eman. Eta, Lehendakaritzako,
Administrazio Publikoetako eta Barneko kontseila-
riaren urtarrilaren 16ko 12/2012 Foru Aginduaren
bidez, dei egin zen Nafarroako politikari eta
kudeaketa publikoari buruzko 2012ko “Martin
Azpilkueta” IX. sarirako. Deialdia 2012ko urtarrila-
ren 23ko 15. Nafarroako Aldizkari Ofizialean argi-
taratu zen.

Hori guztia dela-eta, Nafarroako Gobernuak
honako galdera hauei erantzun diezaien nahi
dugu:

Zergatik ez da argitaratu 2011ko “Martin Azpil-
kueta” saria emateko edo eman gabe uzteko foru
agindua?

Iruñean, 2012ko otsailaren 27an

Foru parlamentaria: María Luisa De Simón
Caballero

Galdera, gune publikoetan erretzea debekatzeari buruzko 42/2010 Legea-

ren gainekoa.

JOSÉ FERNANDO IBILTZIETA OLLETA JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea José Fernando Ibiltzi-
eta Olleta jaunak aurkeztutako galdera, gune
publikoetan erretzea debekatzear i buruzko
42/2010 Legearen gainekoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Fernando Ibiltzieta Olleta, Bildu-Nafarroa par-
lamentu-taldeko foru parlamentariak, Legebiltza-
rreko Erregelamenduak adierazten duen bezala,
ondoko galdera idatzia egiten dio Nafarroako
Gobernuari.

2011. urteko ilbeltzean, 42/2010 Legea indarre-
an jarri zen Nafarroan. Honen harira, zenbait erki-
degotan foru dekretuak onartu ziren, adibidez

Euskal Autonomi Erkidegoan. 42/2010 Legeak
eremu publikoetan erretzea debekatu zuen.

1. Foru dekretu bat egiteko eta onartzeko
asmorik al du Nafarroako Gobernuak?

2. Noizko egingo litzateke foru dekretu hori?

3. Dakigun bezala, 42/2010 Legea hostalari-
tzan aplikatzeak bere zailtasunak izan ditu, baita
elkarte gastronomikoetan ere. Horren adibide da
azken hauek, elkarte gastronomikoek, oraindik
argi ez daukatela zer egin behar duten. Nafarroa-
ko Gobernuaren ustez, 42/2010 Legeak ezarrita-
koaren arabera, Nafarroako elkarte gastronomiko-
etan erretzen ahal da?

4. 42/2010 Legearen zein puntuan oinarritzen
da Nafarroako Gobernua erre daitekeen edo ez
esateko orduan?

5. Elkarte gastronomikoetan erretzerik ez bale-
go, nortzuk dira legea betetzen den edo ez ikuska-
tzen duten entitateak?

6. Legea betetzen ez bada, zein izan liteke isu-
nik xamurrena eta gogorrena? Non oinarritzen edo
esertzen dira isun mota ezberdinak?

Iruñean, 2012ko otsailaren 27an

Foru parlamentaria: Fernando Ibiltzieta Olleta

Galdera, Nafarroako Enpresa Korporazio Publikoari atxikitako enpresa

publikoetako langileen gastuen kapituluari buruzkoa.

ANA BELTRÁN VILLALBA ANDREAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Beltrán Villalba
andreak aurkeztutako galdera, Nafarroako Enpre-
sa Korporazio Publikoari atxikitako enpresa publi-
koetako langileen gastuen kapituluari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Ana Beltrán Villalba

andreak, Legebiltzarreko Erregelamenduan xeda-
tuaren babesean, ondoko galdera egin du, Ekono-
miako eta Ogasuneko Departamentuak idatziz
erantzun dezan.

– Nafarroako Enpresa Korporazio Publikoari
atxikitako enpresa publiko eta sozietateetako lan-
gileen gastuen kapituluaren zenbateko osoa eta
kontratatutako langile kopuruaren xehakapena,
ondoko datetan: 2010eko abenduaren 31n, 2011ko
maiatzaren 31n, 2011ko irailaren 30ean, 2011ko
abenduaren 31n eta galdera hau erantzuten den
egunean. Jakin nahiko nuke aurrekontu orokorre-
an zenbateko portzentajea egiten duen kopuru
horrek.

– Jaso nahiko nuke aurreko informazioa Nafa-
rroako Enpresa Korporazio Publikoa osatzen
duten enpresa publikoen arabera xehakatuta, Kor-
porazioa barne, gaur egunekoa eta berregituratze-
aren aurrekoa.

Iruñean, 2012ko otsailaren 29an

Foru parlamentaria: Ana Beltrán Villalba

Galdera, Nafarroako Enpresa Korporazio Publikoa osatzen duten enpresa

publikoen administrazio kontseilu berrien eraketari buruzkoa.

ANA BELTRÁN VILLALBA ANDREAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Beltrán Villalba
andreak aurkeztutako galdera, Nafarroako Enpre-
sa Korporazio Publikoa osatzen duten enpresa
publikoen administrazio kontseilu berrien eraketari
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Ana Beltrán Villalba
andreak, Legebiltzarreko Erregelamenduan xeda-
tuaren babesean, ondoko galdera egin du, Ekono-
mia eta Ogasun Departamentuak idatziz erantzun
dezan:

– Nafarroako Enpresa Korporazio Publikoa
osatzen duten enpresa publikoen administrazio
kontseilu berrien eratze-egunak. Hamahiru admi-

nistrazio kontseiluetako bakoitzaren eratze-eguna
jakin nahiko nuke, bai eta Nafarroako Enpresa
Korporazio Publikoaren administrazio kontseiluare-
na berarena ere.

– Nafarroako Enpresa Korporazio Publikoa
osatzen duten enpresa publikoen zuzendari kude-
atzaileen izendapen-datak.

Iruñean, 2012ko otsailaren 29an

Foru parlamentaria: Ana Beltrán Villalba

Galdera, itxaronzerrendek 2011ko irailetik 2012ko otsailera izandako bila-

kaerari buruzkoa.

ENRIQUE MARTÍN DE MARCOS JAUNAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Enrique Martín de
Marcos jaunak aurkeztutako galdera, itxaronze-
rrendek 2011ko irailetik 2012ko otsailera izandako
bilakaerari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Enrique Martín de
Marcos jaunak, Legebiltzarreko Erregelamenduan
xedatuaren babesean, ondoko galdera egin du,
Osasun Departamentuak idatziz erantzun dezan.

– Itxaronzerrendek 2011ko irailetik 2012ko
otsailera izandako bilakaeraren xehakapena, kon-
tsultei, proba osagarriei eta kirurgiarako itxaronze-
rrendari dagokienez.

Iruñean, 2012ko otsailaren 29an

Foru parlamentaria: Enrique Martín de Marcos

Galdera, Nafarroa “1212-1512-2012” webguneari buruzkoa.

AMAYA ZARRANZ ERREA ANDREAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Amaya Zarranz Errea
andreak aurkeztutako galdera, “Nafarroa 1212-
1512-2012” webguneari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz

Errea andreak, Legebiltzarreko Erregelamenduan
xedatuaren babesean, ondoko galdera egin du,
Kulturako, Turismoko eta Erakunde Harremaneta-
ko kontseilariak idatziz erantzun dezan.

Navas de Tolosako batailaren eta Gaztelak
Nafarroa anexionatu zueneko mendeurrenak dire-
la-eta, Nafarroako Gobernuak webgune bat pres-
tatu zuen, “Nafarroa 1212-1512-2012” izenekoa,
herritarrek ekitaldi-programari buruzko informazioa
eskura izan zezaten. Nafarroako Gobernuak pro-
grama ofiziala onetsi badu ere, webgunea ez dago
erabilgarri. Hori dela-eta, honakoa galdetzen
dugu:

“Nafarroa 1212-1512-2012” izeneko webgunea
berriro egonen al da erabilgarri, 1212ko eta
1512ko gertakarien mendeurrenak direla-eta anto-
latutako ekitaldiei buruzko informazioarekin?

Iruñean, 2012ko otsailaren 27an

Foru parlamentaria: Amaya Zarranz Errea

Galdera, Nafarroako Enpresa Korporazio Publikoa osatzen duten sozieta-

teen administrazio kontseilu berriak eta Nafarroako Enpresa Korpora-

zio Publikoaren administrazio kontseilua hautatzeko irizpideei buruz-

koa.

AMAYA ZARRANZ ERREA ANDREAK EGINA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Amaya Zarranz Errea
andreak aurkeztutako galdera, Nafarroako Enpre-
sa Korporazio Publikoa osatzen duten sozietateen
administrazio kontseilu berriak eta Nafarroako
Enpresa Korporazio Publikoaren administrazio
kontseilua hautatzeko irizpideei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko martxoaren 5ean

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
xedatuaren babesean, ondoko galdera egin du,
Nafarroako Gobernuaren Ekonomia eta Ogasune-
ko kontseilariak idatziz erantzun dezan.

– Nafarroako Enpresa Korporazio Publikoa
osatzen duten hamahiru sozietateen administrazio
kontseilu berriak eta Nafarroako Enpresa Korpora-
zio Publikoaren administrazio kontseilua hautatze-
ko irizpideak.

– 2012an dietak jasoko dituzten administrazio

kontseiluetako kideen zerrenda eta bilkuretara joa-

teagatik ordainsaririk jasoko ez duten pertsonen

zerrenda. Aipatu hamalau administrazio kontseilu-

etako bakoitzari buruzko zerrenda pertsonalizatua

jaso nahiko nuke, bai eta zehazturiko ekitaldian

kontseiluetako kide bakoitzak kontzeptu honenga-

tik jasoko duen zenbatekoa ere.

Iruñean, 2012ko martxoaren 1ean

Foru parlamentaria: Amaya Zarranz Errea

Galdera, jakiteko neurririk hartuko ote den Eguesibarko eta Burlatako

udaletan kudeaketa-lanak egiten dituzten hirigintzako sozietateekin

amaitzeko.

GALDERA ERRETIRATZEA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Xabi-
er Lasa Gorraiz jaunak aurkezturiko galdera erre-
tiratu izanari dagokionez, Eguesibarko eta Burla-
tako udaletan kudeaketa-lanak egiten dituzten
hirigintzako sozietateekin amaitzeko neurririk har-

tuko ote den jakitekoa. Galdera hori 2012ko otsai-
laren 17ko 18. Nafarroako Parlamentuko Aldizkari
Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko martxoaren 5ean

Lehendakaria: Alberto Catalán Higueras

Galdera, jakiteko koherentea ote den ikus-entzunezkoen sektoreari bultza-

da emateko beharraz hitz egitea, baldintza kaskarretan lan egitea

eskatzen zaion bitartean.

GALDERA ERRETIRATZEA

Nafarroako Parlamentuko Mahaiak, 2012ko
martxoaren 5ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Neka-
ne Pérez Irazabal andreak aurkezturiko galdera,
jakitekoa koherentea ote den ikus-entzunezkoen
sektoreari bultzada emateko beharraz hitz egitea,
baldintza kaskarretan lan egitea eskatzen zaion

bitartean, erretiratu izanari dagokionez. Galdera
hori 2012ko martxoaren 2ko 22. Nafarroako Parla-
mentuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko martxoaren 5ean

Lehendakaria: Alberto Catalán Higueras

Galdera, Berako liburutegi publikoan amatasun baja bat ez ordezkatzeko

erabakiari buruzkoa.

GALDERA ERRETIRATZEA

Legebiltzarreko Kulturako, Turismoko eta Era-
kunde Harremanetako Batzordeak, 2012ko martxoa-
ren 1ean egindako bileran, erabaki zuen adieraztea
jakinaren gainean dagoela Nekane Pérez Irazabal
andreak aurkezturiko galdera, Berako liburutegi
publikoan amatasun baja bat ez ordezkatzeko era-
bakiari buruzkoa, erretiratu izanari dagokionez.

Galdera hori 2012ko otsailaren 17ko 18. Nafa-
rroako Parlamentuko Aldizkari Ofizialean argitara-
tu zen.

Iruñean, 2012ko martxoaren 5ean

Lehendakaria: Alberto Catalán Higueras

Lege Gordailua: NA    363-1995

Deialdia, Nafarroako Comptos Ganberaren zerbitzuko sistema informati-

koetako teknikari-ofizial izateko lanpostu huts bat lekualdatze lehiake-

ta bidez betetzekoa.

Onartu eta baztertu diren izangaien behin-behineko zerrenda

Nafarroako Comptos Ganberaren zerbitzuko sis-
tema informatikoetako teknikari-ofizial izateko lan-
postu huts bat lekualdatze lehiaketa bidez betetzeko
deialdiko 4. oinarriko 1. idatz-zatian ezarritakoarekin
bat –deialdia bertako Lehendakariaren 2012ko urta-
rrilaren 30eko ebazpenaz onetsi zen–, behin eskabi-
deak aurkezteko epea bukaturik, bidezkoa da deial-
dian onartu eta bazter tu diren izangaien
behin-behineko zerrenda onetsi eta Nafarroako Par-
lamentuko Aldizkari Ofizialean argitaratzea.

Horrenbestez, Lehendakaritza honek ERABAKI
DU:

Lehena. Nafarroako Comptos Ganberaren zerbi-
tzuko sistema informatikoetako teknikari-ofizial izate-
ko lanpostu huts bat lekualdatze lehiaketa bidez
betetzeko deialdian onartu eta baztertu diren izan-
gaien behin-behineko zerrenda onestea. Hona
zerrenda hori:

a) Onartuak:

Aisa Pérez de Ciriza, Raúl Emilio

Arza Laurenz, José

Beorlegui Usoz, Peio

Gutiérrez González, Víctor

Larumbe Erro, Guillermo

Pueyo Resano, Francisco

Zaborras Aguado, Ana Isabel

b) Baztertuak:

Lezaun Echauri, Iosu Eder

Deialdiko 2.1 oinarrian ezarritako baldintza ez
betetzeagatik.

Bigarrena. Xedatzea, deialdiko 4. oinarriko 2.
idatz-zatian ezarritakoarekin bat, interesdunek
behin-behineko zerrendaren kontrako erreklamazio-
ak aurkeztu ahal izanen dituztela, behin-behineko
zerrenda Nafarroako Parlamentuko Aldizkari Ofizia-
lean argitara eman eta hurrengo bost egun naturale-
ko epean.

Hirugarrena. Xedatzea ebazpen hau Nafarroako
Parlamentuko Aldizkari Ofizialean argitara dadin.

Iruñean, 2012ko martxoaren 5ean

Lehendakaria, Helio Robleda Cabezas

G saila:
TXOSTENAK, DEIALDIAK ETA PARLAMENTUKO INFORMAZIOA


